
Shri Mahalasa Sahasranamavali Stotram

શ્રીમહાલસા સહસ્રનામસ્તોત્રમ્

શ્રીગણેશાય નમઃ । શ્રીમહાલસાયૈ નમઃ ।
ઋષય ઊચુઃ -
સાધો જીવ ચિરં સૂત ત્વં ન આનન્દદાઃ કથાઃ ।
કથયસ્વામૃતપ્રખ્યા ભવતાપહરાઃ શુભાઃ ॥ ૧॥
અથાન્યત્કથયાસ્મભ્યં મનઃશ્રુતિસુખં સખે ।
ભુક્તિમુક્તિપ્રદં વિષ્ણુપ્રીતિદં સ્તોત્રમુત્તમમ્ ॥ ૨॥
સૂત ઉવાચ -

સાધુ પૃષ્ટં દ્વિજશ્રેષ્ઠાઃ સ્મારિતોઽહં હિતૈષિભિઃ
વ્યાસાન્મયા શ્રુતં બ્રહ્મા નારદાયાબ્રવીત્પુરા ॥ ૩॥
કદાચિન્નારદો યોગી ત્રિલોકાન્પર્યટન્મુનિઃ ।
ગાયન્વિષ્ણું દધદ્વીણાં સત્યલોકં યયૌ મુદા ॥ ૪॥
વિવિક્તેઽજં સ્થિતં વીક્ષ્ય જપન્તં વાગ્યતં વિભુમ્ ।
પપ્રચ્છ કુતુકાન્નત્વા બ્રહ્માણં સ પુનઃપુનઃ ॥ ૫॥
નારદ ઉવાચ -

દેવ કર્તાસ્ય વિશ્વસ્ય પાતાસિ ત્વમજઃ પરઃ ।
ત્વમેકાન્તે કિં  જપસિ તેન મે સંશયો મહાન્ ॥ ૬॥
બ્રહ્મા ઉવાચ -

સાધુ પૃષ્ટં ત્વયા વત્સ સંશયો માઽસ્તુ તે મુને ।
યતશ્ચરાચરમભૂતત્સર્વં સત્યં યતોહ્યહમ્ ॥ ૭॥
નાભ્યબ્જાદભવં વિષ્ણોરારાધ્યો જનકઃ સ મે ।
સૃષ્ટિમોહાપનુત્યૈ તં સ્તોત્રેણ સ્તૌમિ નિત્યશઃ ॥ ૮॥
તસ્ય ધર્મસ્થિતિકરા મૂર્તયોઽસુરનાશકાઃ ।
અધર્મોપશમા વક્તુમલં નાહં ભવોઽપિ ન ॥ ૯॥

પુરા દેવાસુરૈર્યત્નાન્મથિતે ક્ષીરનીરધૌ ।
દ્વિઃસપ્ત રત્નાન્યભવન્છ્રીઃ  સુધેન્દુર્મણિઃ સુરા ॥ ૧૦॥
દૈત્યા જર્હુઃ  સુધાકુમ્ભં તતોઽભૂદ્દુર્મના  વૃષા ।
શરણં મામનુપ્રાપ્તો મયાઽપિ હરિરીડિતઃ ॥ ૧૧॥
તુષ્ટોઽસૌ મોહિની નામ સ્ત્રી બભૂવ મહાલસા ।
મહતી ચાલસા દૂરાત્તાન્વીક્ષન્તી સુરાસુરાન્ ॥ ૧૨॥
અનિર્દેશ્યવપુઃ સત્યજ્ઞાનાનન્દમયી શુભા ।
તાં દૃષ્ટ્વા મુમુહુશ્ચોચુસ્તે દેવિ વિભજાખિલમ્ ॥ ૧૩॥
તયાઽથ તર્પિતા   દેવાઃ સુધયા સુરયાઽસુરાઃ ।
રવીન્દુમધ્યગં રાહું  જ્ઞાત્વામૃતકરં હરિઃ ॥ ૧૪॥
છિત્ત્વા ચક્રેણ દ્વિરૂપં દૃષ્ટ્વા શીર્ષ્ણ્યદધાત્પદમ્ ।
તામહં સ્તૌમિ વરદાં મોહિનીં  શ્રીમહાલસામ્ ॥ ૧૫॥
નામ્નાં સહસ્રૈર્જનનીં  સૃષ્ટિજ્ઞાનપ્રદાં પરામ્ ।
તદ્ગોપ્યમતિ તે પુત્ર કથયે શ‍ૃણુ નારદ ॥ ૧૬॥
વિષ્ણુમૂર્તિરજા   દેવી મોહિની શ્રી મહાલસા ।
સર્વદેવમયી માતા ત્રિગુણા પરમેશ્વરી ॥ ૧૭॥
તસ્યા નામ્નાં સહસ્રં તે દિવ્યં વચ્મિ શુણુષ્વ તત્ ।
પુષ્ટિદં તુષ્ટિદં ભુક્તિમુક્તિદં મોહનાશનમ્ ॥ ૧૮॥
માતૃકાક્રમસાહસ્રં સર્વનામામૃતં શુભમ્ ।
ભક્તિયુક્તઃ શુચિર્ભૂત્વા જપેત્ શ્રીમૂર્તિસન્નિધૌ   ॥ ૧૯॥
હૃદિ ધ્યાત્વાઽધિદેવં ચ વિષ્ણુમેતજ્જપેન્મનુમ્ ।
ચિચ્છક્તિધર્મકામાર્થમોક્ષેષુ વિનિયોજ્યતે ॥ ૨૦॥
અસ્ય શ્રી મહાલસાસહસ્રનામસ્તોત્રમન્ત્રસ્ય શિવઋષિઃ ।
શ્રીવિષ્ણુમૂર્તિમોહિની   શ્રીમહાલસા દેવતા । અનુષ્ટુપ્ છન્દઃ ।
હ્રીં   બીજમ્ । ક્લીં  શક્તિઃ । સર્વજ્ઞા સર્વશક્તિશ્ચેતિ કીલકમ્ ।
ચિચ્છક્તિધર્મકામાર્થમોક્ષપ્રાપ્ત્યર્થં શ્રીમહાલસાપ્રીત્યર્થે જપે
વિનિયોગઃ ।

અથ ધ્યાનં -
અરુણામતિપીતવાસસાં ધૃતકાર્તસ્વરચારુભૂષણામ્ ।
અતિરમ્યવપુશ્ચતુર્ભુજામનિશં નૌમિ મહાલસાં શુભામ્ ॥
ઉદ્યદ્ભાનુસહસ્રદીપ્તિવપુષાં જામ્બૂનદાલઙ્કૃતામ્ ।
બ્રહ્મેન્દ્રાદિસુરૈઃ સ્વમૌલિમણિભિર્નીરાજિતશ્રીપદામ્ ॥
ભક્તાભીષ્ટફલપ્રદાં ચ દધતીં  હસ્તૈશ્ચ કૌક્ષેયક-
શૂલામિત્રશિરાંસિ રાહુમથિનીં  ઘ્યાયેત્સદા મોહિનીમ્ ॥
ઇતિ ધ્યાનં-
ઓઙ્કારરૂપા નમ્યા ચ નયનાનન્દદાયિની ।
નિત્યા નતિપ્રિયા નન્દા મહાદેવી મહેશ્વરી ॥ ૧॥
મહાલસા વિષ્ણુશક્તિર્મહામાયા મહાલયા ।
સિદ્ધિર્ધીરમૃતા નન્દાઽઽનન્દાઽઽકૂતિરનિન્દિતા  ॥ ૨॥
આઢ્યાઽઽર્યાઽભયાઽશક્યાઽજયાઽજેયાઽમલાઽમરા ।
અમૂર્તિરદિતિશ્ચાર્યાઽઽદિત્યમાતાઽગુણાઽવનિઃ   ॥ ૩॥
આનન્દિન્યસુરઘ્ન્યર્ચી રૂપવત્યમૃતપ્રસૂઃ ।
આકારરૂપાઽયોધ્યાઽસુરચ્છિદમરવલ્લભા ॥ ૪॥
અખણ્ડિતાયુરનઘા ચાલિરાજિરહસ્કરા ।
આમયઘ્ન્યલકાઽનેકા ચાહલ્યાઽભીતિરક્ષયા ॥ ૫॥
અન્નપૂર્ણાઽનસૂયાઽગ્ર્યાઽશુભઘ્ની ચાજવન્દિતા ।
આદ્યાઽભયપ્રદાઽરૂપાઽજરા ચામલવિગ્રહા ॥ ૬॥
આરાધ્યાઽઽશાપુરી ચાર્તિનાશિન્યમરવન્દિતા   ।
અનાકારાઽતુલાઽભીષ્ટા ચાશેષાઽભીપ્સિતપ્રદા ॥ ૭॥
અપ્રમેયાઽરુણાઽલક્ષ્યાઽદ્વૈતાઽમૂર્તાઽચ્યુતાઽઽકૃતિઃ  ।
અષ્ટસિદ્ધિપ્રદાઽનર્ઘ્યકૌસ્તુભા મુક્તકન્ધરા ॥ ૮॥
અનન્તશક્તિરજ્ઞેયા ચાણુરૂપાઽરુણાકૃતિઃ  ।
અવાચ્યાઽનન્તરૂપા ચાપૂર્વાઽનાદ્યાદિરીશ્વરી ॥ ૯॥
ઇષ્ટેષ્ટદા તથેન્દ્રાણી ચેશેશાનીન્દ્રમોહિની ।
ઇલેશાનમદઘ્ની ચ ઈશાનવરદેન્દિરા ॥ ૧૦॥

ઇચ્છેષત્ફુલ્લકમલલોચનેન્દીવરપ્રદા ।
ઇડેભાસ્યનુતેશાનપ્રિયા ચેન્દુનિભાનના ॥ ૧૧॥
ઇડેન્દ્રાદિસ્તુતેન્દ્રાણી વરદેડ્યેન્દિરેશ્વરી ।
ઉત્તમોત્કૃષ્ટવર્ણોર્વી ચોમોર્વશ્યુદયપ્રભા ॥ ૧૨॥
ઊતિરુદ્યદ્ભાનુકોટિપ્રભા ચોભયતોમુખી ।
ઉરગેન્દ્રશયોત્કેલિરુરુશક્તિરુરુપ્રદા ॥ ૧૩॥
ઊર્ધ્વકેશી ચોરુદેહા ચોષ્ઠોદ્ધૃતવસુન્ધરા ।
ઊર્ણાવાસોન્નતાકારરૂપોન્નદ્ધમદાપહા ॥ ૧૪॥
ઋતુપર્ણાર્ચિતા   ઋદ્ધિરૃતુપુષ્પા ઌકારિકા ।
એકૈશ્વર્યપ્રદા ચૈન્દ્રી ચૈન્દવ્યોઙ્કારસંસ્થિતા ॥ ૧૫॥
ઓષધ્યન્નપ્રદાત્રી ચ ઔષધિશ્ચૌર્વવન્દિતા ।
અન્તર્વત્યમ્બિકા ચામ્બાલિકામ્બુધિશયામ્બુધિઃ ॥ ૧૬॥
અન્તકઘ્ની ચાન્તકર્ત્રી ચાન્તિમાન્તકરૂપિણી ।
અમ્બુદામ્બરસંસ્થાઙ્કા ચાશેષસ્વરભૂષિતા ॥ ૧૭॥
કામ્યા કામપ્રદા કૃષ્ણા કલ્યાણી કલ્પકારિણી ।
કાલી કલા કલિહરા કાશિઃ કલિમલાપહા ॥ ૧૮॥
કમ્બુગ્રીવા કલાકેલિઃ કમલાક્ષી કલાનિધિઃ ।
કાવેરી કુલકાન્તા ચ કૌમારી કલિકા કથા ॥ ૧૯॥
કેતકી કુલજા કન્યા કલકણ્ઠી કવિત્વદા ।
કામબીજવતી કાન્તિઃ કોટિઃ કેલિઃ કુહૂ કૃતિઃ  ॥ ૨૦॥
કમલા કલભોરુશ્ચ કામાક્ષી કમનીયભ્રૂઃ ।
કલઙ્કરહિતા કાન્તા કુશલા કુટિલાલકા  ॥ ૨૧॥
કાષ્ઠા કલા કુરુક્ષેત્રભૂમિઃ કલિતદાનવા ।
કુલ્યા કલાવતી કીર્તિઃ   કેશિઘ્ની કીર્તિદાયિની   ॥ ૨૨॥
કવિપ્રીતા ચ કરુણા કૃપા કાશ્મીરવાસિની ।
કાદમ્બરી કલરવા કુચમણ્ડલમણ્ડિતા ॥ ૨૩॥
કૌશિકીકૃતમાલા ચ કૌશામ્બી કોશવર્ધિની   ।
કુશાવર્તા કામધેનુઃ કપિલા ચ કુલોદ્ભવા ॥ ૨૪॥

કુઙ્કુમાઙ્કિતદેહા  ચ કુમારી કુઙ્કુમારુણા  ।
કાશપુષ્પપ્રતીકાશા કાલમારી ચ કાલિકા ॥ ૨૫॥
કિરણા કલ્પલતિકા કલ્પસઙ્ખ્યા કુમુદ્વતી ।
કાશ્યપી કુતુકા કુધ્રા કૃશાઙ્ગી  કાયવર્જિતા   ॥ ૨૬॥
કામિની કુન્તહસ્તા  ચ કુલવિદ્યા ચ કૌલિકી ।
કાવ્યશક્તિઃ કેલિપરા કલહા કાન્તિલોચના ॥ ૨૭॥
કાઞ્ચી કનકધારા ચ કલિઃ કનકકુણ્ડલા ।
કમલસ્રગ્ધરા કામવરદા કમલાકૃતિઃ  ॥ ૨૮॥
કાઞ્ચીકલાપરમ્યા ચ કમલાસનસંસ્તુતા ।
કમ્બીજા કૌત્સવરદા કામરૂપનિવાસિની ॥ ૨૯॥
ખડ્ગિની ખડ્ગહસ્તા ચ ખટ્વાઙ્ગવરધારિણી  ।
ખેટહસ્તા ખડ્ગધરા ખનિઃ ખસ્થા ખલાપહા ॥ ૩૦॥
ખગમાતા ખગાખ્યાતિઃ ખગેન્દ્રવરવાહના ।
ખુરાભિઘાતસૈન્યઘ્ની ખેચરી ખેટકામદા ॥ ૩૧॥
ખરદૂષણહન્ત્રી ચ ખરસ્પર્શા ખરૂપિણી ।
ગીતા ગીતપ્રિયા ગીતિર્ગાયત્રી ગૌતમીગુરુઃ ॥ ૩૨॥
ગુણાધ્યક્ષા ગુણવતી ગોપીચન્દનચર્ચિતા   ।
ગઙ્ગા  ગોપ્તી ગુણાઢ્યા ગૌર્ગણેશા ગીશ્ચ ગોપિકા ॥ ૩૩॥
ગોવર્ધનધરા ગુર્વી ગોકુલાભયદાયિની ।
ગણ્ડકી ગૌતમી ગાથા ગયા ગૌરી ગણેશસૂઃ ॥ ૩૪॥
ગોદાવરી ગોસ્વરૂપા ગૌતમાખ્યમુનિસ્તુતા ।
ગાનપ્રિયા ચ ગમ્ભીરા ગેયા ગન્ધર્વસેવિતા ॥ ૩૫॥
ગાન્ધર્વી ગીતકીર્તિશ્ચ   ગેયવિદ્યાવિશારદા ।
ગમ્ભીરનાભિર્ગરિમા ગુણરૂપા ગુણોદ્ધતા ॥ ૩૬॥
ગોપાલરૂપિણી ગોષ્ઠી ગહના ગોધનપ્રદા ।
ગન્ધપ્રિયા ગોપસખી ગારુડી ગોહિતા ગતિઃ ॥ ૩૭॥
ગોપ્યા ગુરુતમા ગમ્યા ગોદા ગુરુસુતપ્રદા ।

ઘણ્ટાનાદપ્રિયા ઘોરા ઘોરદૈત્યવિનાશિની ॥ ૩૮॥
ઘણ્ટા ઘોરવપુર્ધૃષ્ટદૈત્યવક્ષસ્થલા ઘૃણિઃ ।
ઘટસ્તની ઘણ્ટિકા ચ ઘટોઘ્ની ઘટજન્મસૂઃ ॥ ૩૯॥
ઘોષા ઘૃતાહુતિર્ઘાસા  ઘોરઘર્ઘરનાદિની ।
ઙ્કારાકૃતિસંવિષ્ટા  ચતુષ્કોણસબિન્દુકા ॥ ૪૦॥
ચારુશ્ચન્દ્રપ્રભા ચઞ્ચુશ્ચતુરાશ્રમપૂજિતા ।
ચતુર્વેદમયી ચિત્તિશ્ચિત્સ્વરૂપા ચરાચરા ॥ ૪૧॥
ચિત્રિણી ચક્રિણી ચિત્રા ચિત્રાભરણભૂષિતા ।
ચાણૂરમર્દિની   ચણ્ડા ચણ્ડહર્ત્રી ચ ચણ્ડિકા ॥ ૪૨॥
ચિદાત્મિકા ચતુર્વર્ગફલદા ચતુરાકૃતિઃ  ।
ચકોરાક્ષી ચારુહાસા ચમરી ચતુરાનના ॥ ૪૩॥
ચતુઃષષ્ટિઃશ્રીસુતન્ત્રપૂજનીયા ચ ચિત્સુખા ।
ચિન્ત્યા ચક્ષુશ્ચન્દ્રભાગા ચપલા ચલકુણ્ડલા ॥ ૪૪॥
ચતુઃષષ્ટિકલાજ્ઞાનદાયિની ચાક્ષુષી મનુઃ ।
ચર્મણ્વતી ચન્દ્રિકા ચ ચન્દ્રમાતા ચ ચાપિની ॥ ૪૫॥
છત્રછાયા છત્રવતી છાત્રબુદ્ધિપ્રદા છવિઃ ।
છાયાગ્રહહરા છાયા છદ્મદૈત્યવિનાશિની ॥ ૪૬॥
જયા જયન્તી જયદા જગત્ત્રયહિતૈષિણી ।
જાતરૂપમયી જ્યોત્સ્ના જનતા જાતવત્સલા ॥ ૪૭॥
જગતી જઙ્ગમા  જ્યેષ્ઠા જન્મદા જ્વલિતદ્યુતિઃ ।
જગજ્જીવા જગદ્વન્દ્યા જરામૃત્યુવિનાશિની ॥ ૪૮॥
જૈત્રી જીમૂતસઙ્કાશા જીવના જીવનપ્રદા ।
જિતશ્વાસા જિતારાતિર્જનિત્રી જનમોહિની ॥ ૪૯॥
જલમૂર્તિર્જગદ્બીજા  જનની જન્મનાશિની ।
જગદ્ધાત્રી જિતેન્દ્રા ચ જ્યોતિર્જાયા જનેષ્ટદા ॥ ૫૦॥
જીર્ણા ચ જનમાતા ચ જન્યા જનકનન્દિની ।
જાલન્ધરહરા જાતિર્જનલોકનિવાસિની ॥ ૫૧॥

જયાજય્યા જયકરી જરાયુર્જવના જવિઃ ।
જામ્બૂનદવિભૂષા ચ જ્વાલા જમ્ભવધોદ્યતા ॥ ૫૨॥
ઝલ્લરી ઝઙ્કૃનિર્ઝમ્પા  ઝણઝ્ઝણિતનૂપુરા  ।
ઝઙ્કારરૂપા ઝટિતિવરદા ઝર્ઝરી ઝરિઃ ॥ ૫૩॥
ઙ્કારાકૃતિસંવ્યક્તિઃ  કર્ણિકાકુસુમાક્ષરા   ।
ટઙ્કહસ્તા ટઙ્કૃતી ચ ટીકા ટઙ્કારભીષણા ॥ ૫૪॥
ઠરૂપા ઠાકૃતિર્ડિમ્ભા    ડામરી ડમરુપ્રિયા ।
ઢૌકિતાશેષપાતાલા ઢુણ્ઢિપૂજ્યા  ઢરૂપિણી ॥ ૫૫॥
ણકારાકૃત્યનુસ્યૂતેભદન્તાક્ષમાલિની ।
તામ્રપર્ણી તીર્થમયી તાપસી તાપસપ્રિયા ॥ ૫૬॥
ત્રૈલોક્યપૂજિતા તારા ત્રિપદા તોમરા ત્રુટિઃ ।
તન્તુસ્ત્રયીતનુસ્તાપી ત્રિપથા ત્ર્યમ્બકસ્તુતા ॥ ૫૭॥
તુલા તામરસાભાસ્યા ત્રિલોકસ્થા ત્રિવિક્રમા ।
તમાલદલરુક્ તન્વી તરુણી તામસી તરી ॥ ૫૮॥
તત્ત્વતુષ્ટા તત્ત્વરૂપા તમોહન્ત્રી ત્રિશક્તિધૃક્ ।
તપસ્વિની તપોયુક્તા તપસ્વિકુલવન્દિતા ॥ ૫૯॥
તાપાપહન્ત્રી ચ તાર્ક્ષ્યમાતા તૃપ્તિસ્ત્રપા તૃષા ।
તપઃસિદ્ધિસ્તપોનિષ્ઠા તૃપ્તા તાપિતદાનવા ॥ ૬૦॥
થાથાથૈથૈથરીથારતાલવિદ્યાવિશારદા ।
દયા દયાનિધિર્દુઃખહન્ત્રી દાન્તા દ્રુતેષ્ટદા ॥ ૬૧॥
દાત્રી દીનાર્તિશમની   દૈત્યદર્પવિનાશિની ।
દ્વારકા દરપાણિર્દૃગ્દિવ્યા દિગ્દમિતેન્દ્રિયા ॥ ૬૨॥
દક્ષા ચ દક્ષિણા દીક્ષા દીક્ષિતા દક્ષપૂજિતા ।
દીર્ઘકેશી દીર્ઘનિદ્રા દયાલુર્દનુજાપહા ॥ ૬૩॥
દારિદ્ર્યનાશિની દ્યૌશ્ચ દિઙ્મણ્ડલવિકાસિતા ।
દ્રૌપદી દેવમાતા ચ દુર્ધર્ષા દીધિતિપ્રદા ॥ ૬૪॥
દશાનનહરા દોલા દ્યુતિર્દીપ્તા દિતિર્દનુઃ ।
દિવાગતિર્દર્પહરા દીપ્તપાવકલોચના ॥ ૬૫॥

દિવ્યસૌખ્યપ્રદા દીપ્તિર્દિક્પાલવરદા   દશા ।
દાવાગ્નિનાશિની દૂતિર્દેવદુઃખવિનાશિની ॥ ૬૬॥
ધર્મદા ધનદા ધારા ધરાધરા ધનુર્ધરા ।
ધેનુકા ધ્વજિની ધીરા ધૂલિર્ધ્વાન્તહરા ધ્વનિઃ ॥ ૬૭॥
ધ્યેયા ધ્યાના ધ્યાનશીલા ધૂતપાપા ધુરન્ધરા ।
ધૃતિર્ધૂર્ધાર્મિકી   ધુર્યા ધનધાન્યવિવર્ધિની   ॥ ૬૮॥
ધર્મિષ્ઠા   ધર્મફલદા ધ્યાનગમ્યા ચ ધારણા ।
ધરણિર્ધવલા નીતિર્નિષ્ઠા   નાકગતિપ્રદા ॥ ૬૯॥
નાગરૂપા નાગવલ્લી નીલા નાગેન્દ્રપૂજિતા ।
નારસિંહી   નદી નન્દા નન્દ્યાવર્તપ્રિયા તથા ॥ ૭૦॥
નિધિર્નિધિપુરસ્થા   ચ ન્યાયસૂર્ન્યાયકોવિદા ।
નાભિસ્તુતા નયવતી નરકાર્તિહરી   તથા ॥ ૭૧॥
નાભિર્નાસા નૂતનાઙ્ગા  નરકઘ્ની તથા નુતિઃ ।
નાગપાશધરા નિત્યા નાનામઙ્ગલદાયિની  ॥ ૭૨॥
નારી નારાયણી નૌકા નીલમેઘસમપ્રભા ।
નટી નીલામ્બરા નક્રપોથિની નલિની નતિઃ ॥ ૭૩॥
નિશુમ્ભઘ્ની નર્મદા ચ નક્ષત્રાખ્યા ચ નન્દિની ।
પદ્મિની પદ્મકોશાક્ષી પુણ્ડલીકવરપ્રદા ॥ ૭૪॥
પુરાણપરમા પ્રીતિઃ પ્રેષ્ઠા પીતામ્બરા પરા ।
પુણ્યા પ્રજ્ઞા પયોષ્ણી ચ પમ્પા પદ્મા પયસ્વિની ॥ ૭૫॥
પીવરા પુરુષા પુષ્ટિઃ પરમાત્મસ્વરૂપિણી ।
પાપઘ્ની પ્રિયકર્ત્રીચ પવિત્રા પરમેશ્વરી ॥ ૭૬॥
પુત્રિણી પરમાનન્દા પદ્મહસ્તા પિકસ્વરા ।
પુરુષાર્થપ્રદા પ્રૌઢા પ્રાપ્તિઃ પર્વતનન્દિની ॥ ૭૭॥
પતિવ્રતા પતિમયી પ્રિયા ચ પ્રીતિમઞ્જરી ।
પાતાલવાસિની પૂર્તિઃ   પાઞ્ચાલી પ્રાણિનાં પ્રસૂઃ ॥ ૭૮॥
પરાશક્તિઃ પાશહસ્તા પ્રસિદ્ધા પદ્મજાર્ચિતા   ।

પ્રવરાતીરસંસ્થા ચ પુત્રપૌત્રપ્રદાયિની ॥ ૭૯॥
પિતામહી પિતૃમાતા પ્રાચી પૂર્ણા પરાત્મિકા ।
પરાપવાદસંહન્ત્રી પતગેન્દ્રકૃતાસના ॥ ૮॰॥
પતગેન્દ્રશયા પાકહન્ત્રી ચ પરશુપ્રિયા ।
ફણિમાતા ચ ફલદા ફલભુક્ ફેનદૈત્યહૃત્ ॥ ૮૧॥
ફુલ્લામ્બુજાસના ફુલ્લા ફુલ્લપદ્મકરા બલિઃ ।
બલિદા બાલિકા બાલા બદરી બલશાલિની ॥ ૮૨॥
બલભદ્રપ્રિયા બુદ્ધિર્બાહુદા  બલિસંસ્તુતા ।
બાલેન્દુશિખરા બન્દી બાલગ્રહવિનાશિની ॥ ૮૩॥
બ્રાહ્મી બૃહત્તમા બાણા બ્રહ્માણી બ્રહ્મણસ્પતિઃ ।
બૃહદ્ભાનુર્બ્રહ્મરૂપા બ્રહ્મસ્થા ચ બૃહસ્પતિઃ ॥ ૮૪॥
બાલસૌખ્યપ્રદા લીલા બાણાસુરકરાપહા ।
બલિમાતા બૃહદ્ધામ્ની બાદરાયણસંસ્તુતા ॥ ૮૫॥
ભયઘ્ની ભીમરૂપા ભીર્ભૂતસ્થા ભીમનન્દિની ।
ભૂતિર્ભવાની ભયદા ભીષણા ભવભીષણા ॥ ૮૬॥
ભૂપતિર્ભૂધરધરા ભૂતાવેશનિવાસિની ।
ભાલનેત્રા ભૈરવી ચ ભૂતિદા ભ્રામરી ભ્રમિઃ ॥ ૮૭॥
ભૂર્ભુવઃસ્વઃ સ્વરૂપા ચ ભીમા ભવભયાપહા ।
ભીમભ્રાજન્મણિગ્રીવા ભ્રાતૃપૂજ્યા ચ ભાર્ગવી ॥ ૮૮॥
ભ્રાજિષ્ણુર્ભાસુરા ભાસ્યા ભાનુકોટિસમપ્રભા ।
ભક્તિગમ્યા ભ્રમઘ્ની ચ ભક્તકામદુહા ચ ભૂઃ ॥ ૮૯॥
ભવભીતિહરા ભવ્યા ભ્રાન્તિર્ભગવતી મહી ।
મહાલક્ષ્મીર્મહાકાલી મહિષાસુરઘાતિની ॥ ૯૦॥
મત્તમાતઙ્ગગમના  મધુસૂદનરૂપિણી ।
મધુપ્રિયા મધુરવાઙ્મધુઘ્ની મથુરા મધુઃ ॥ ૯૧॥
માલતીકુસુમારામા મદમન્થરગામિની ।
માતઙ્ગી  માનદા માતા માતૃમણ્ડલવાસિની ॥ ૯૨॥

માયા માન્યાપુરી મુખ્યા મોક્ષદા મીનરૂપિણી ।
મન્દારભૂધરધરા મન્દારસ્રગ્ધરા મખિઃ ॥ ૯૩॥
માતામહી માતૃમાતા મધ્યમા માનસી મનુઃ ।
મેનકામુન્મહેજ્યા ચ મોહિનીમન્ત્રદેવતા ॥ ૯૪॥
મધુસ્રવા મતિર્મેધા મનીષા મૃત્યુમારિકા ।
મૃગત્વઙ્મા મૃગાક્ષી ચ મોહહન્ત્રી મનસ્વિની ॥ ૯૫॥
મનેપ્સિતપ્રદા માતા મદહૃન્મદિરેક્ષણા ।
યમુના યમભીતિઘ્ની યમલાર્જુનમધ્યગા  ॥ ૯૬॥
યમલોકહરા યામ્યા યોગિની યમલા યતિઃ ।
યન્ત્રોદ્ધારવતી યાત્રા યોગનિદ્રા યમપ્રિયા ॥ ૯૭॥
યશસ્વિની યોગિગમ્યા યોગ્યા યોગિજનપ્રિયા ।
યોગાઙ્ગધ્યાનશીલા  ચ યજ્ઞભૂર્યજ્ઞવર્ધિની   ॥ ૯૮॥
યોગપટ્ટધરા યજ્ઞા યજ્ઞાઙ્ગા  યજ્ઞકામદા ।
યજ્ઞરૂપા યજ્ઞકર્ત્રી યત્તત્પદનિબન્ધિની ॥ ૯૯॥
યશોદા યાદવી યૂતિર્યુદ્ધજ્ઞા યદુવંશજા ।
યાદવાર્તિહરા   યુક્તા યક્ષિણી યવનાર્દિની   ॥ ૧૦૦॥
રક્તામ્બરધરા રક્તા રક્તબીજવધોદ્યતા ।
રમણી રામમૂર્તિશ્ચ   રાગિણી રક્તદન્તિકા ॥ ૧૦૧॥
રતિપ્રિયા રતિકરી રક્તકેશી રણપ્રિયા ।
રક્તકેયૂરવલયા રતિરાગવિવર્ધિની   ॥ ૧૦૨॥
રોલમ્બપૂર્ણમાલા ચ રમણીયા રમાપતિઃ ।
રાકા રાકેશવદના રમ્યા રણિતનૂપુરા ॥ ૧૦૩॥
રક્ષોઘ્ની રતિદાત્રી ચ રાગજ્ઞા રાગવલ્લભા ।
રત્નગર્ભા રત્નનખી રાક્ષસી રજનીપ્રિયા ॥ ૧૦૪॥
રાત્રી રાજીવનેત્રા ચ રણભૂમી રણસ્થિરા ।
લક્ષ્મીર્લાવણ્યરૂપા ચ લલિતા લોલલોચના ॥ ૧૦૫॥
લીલાવતી લક્ષરૂપા લઙ્કા ચ લવણોદધિઃ ।
લઙ્કેશહન્ત્રી લેખા ચ લઙ્કારાજ્યપ્રદા લતા ॥ ૧૦૬॥

લીલા લીલાનરવપુર્લોલા લક્ષ્યા લસત્તનુઃ ।
લવણાસુરસંહન્ત્રી લેખ્યા લાવણ્યભૂર્લિપિઃ   ॥ ૧૦૭॥
લક્ષ્મણા લક્ષણાઢ્યા ચ લોલાર્કપરિપૂજિતા ।
વરેણ્યા વસુધા વીરા વરિષ્ઠા ચ વરપ્રદા ॥ ૧૦૮॥
વામના વૈદિકી વિદ્યુદ્વારાહી વેત્રવત્યપિ ।
વિશ્વેશા વીરમાતા ચ વીરશ્રીર્વૈષ્ણવી વિભુઃ ॥ ૧૦૯॥
વેદિર્વેદ્યા વેદિતા ચ વિષ્ણુમાયા વસુન્ધરા ।
વ્યોમહન્ત્રી વિશ્વરૂપા વિદ્યા વાગ્વિશ્વવેદિતા ॥ ૧૧૦॥
વૃદ્ધિર્વૃત્તિર્વરા વિશ્વા વ્યોમરૂપા વષટ્કૃતિઃ  ।
વનમાલાધરા વ્યાપ્તિર્વિખ્યાતા  વિમલા વસુઃ ॥ ૧૧૧॥
વ્યાલરૂપા વૈદ્યવિદ્યા વાસિષ્ઠી વીર્યદાયિની ।
વાતાલી વારૂણી વિષ્વક્સેના વાચસ્પતિર્વધૂઃ ॥ ૧૧૨॥
વિરિઞ્ચિજનની વેદમાતા વહ્નિસ્વરૂપધૃક્ ।
વાગુરા વધુરૂપા ચ વાલિહન્ત્રી વરાપ્સરા ॥ ૧૧૩॥
શામ્ભવી શમ્ભુજનની શમ્બરાસુરઘાતિની ।
શામ્બરી શમની શાન્તિઃ શ્રેષ્ઠા શ્રીર્શ્રીકરી શમી ॥ ૧૧૪॥
શાતકુમ્ભમયી શક્તિઃ શ્યામા શીલવતી શિવા ।
શાલગ્રામશિલા શીતા શ્રીનિધિઃ શ્રીમતિઃ શુભા ॥ ૧૧૫॥
શાકમ્ભરી શુચિઃ શ્રદ્ધા શોણાક્ષી શેષવન્દિતા ।
શતાક્ષી શબલા શાન્તા શસ્તા શોકવિનાશિની ॥ ૧૧૬॥
શત્રુમારી શત્રુરૂપા શરધન્વધરા શ્રુતિઃ ।
શરદિન્દુપ્રભા શિક્ષા શતઘ્ની શાન્તિદાયિની ॥ ૧૧૭॥
ષણ્માતૃજનની ષષ્ઠિઃ ષષ્ટિહાયનરૂપિણી ।
ષડઙ્ગજ્ઞા  ષડ્વિકારરહિતા ષોડશી કલા ।
સર્વજ્ઞા સર્વશક્તિશ્ચ સુલભા સરયૂઃ સખી ॥ ૧૧૯॥
સુખદા સામગીતિશ્ચ સ્મૃતિઃ સત્યા સમા સતી ।
સરણી સુન્દરી સીતા સુભદ્રા ચ સરસ્વતી ॥ ૧૨૦॥

સુશ્રોણિઃ સુમુખી સૌમ્યા સુસ્પર્શા સુમતિઃ સુધા ।
સ્વચ્છન્દા સુભગા સાધ્વી સુતન્તુઃ સુપ્રભા સમિત્ ॥ ૧૨૧॥
સુસ્પૃષ્ટા સાત્વિકી સારી સકલાગમપૂજિતા ।
હંસા હૈહયસંહન્ત્રી હર્ષદાત્રી હરિપ્રિયા ॥ ૧૨૨॥
હવિર્હલધરા હન્ત્રી હ્રીમ્બીજા  હરવન્દિતા ।
હાલાહલધરા હોરા હયગા હતદાનવા ॥ ૧૨૩॥
હયગ્રીવતનુર્હૈમી હંસોજ્જ્વલશિરોરુહા ।
હુઙ્કારહતદૈત્યાહિર્હયઘ્ની હંસવાહના ॥ ૧૨૪॥
હાહાગીતપ્રિયા હાવભૂમિર્હાસ્યપ્રિયા તથા ।
ક્ષેમઙ્કરી ક્ષિતિઃ ક્ષીરસમુદ્રશયના ક્ષમા ॥ ૧૨૫॥
જ્ઞેયા જ્ઞાનસ્વરૂપા ચ જ્ઞાનદા જ્ઞાનદીપિકા ॥ ૧૨૬॥
॥ જ્ઞાનદીપિકા ૐ નમ ઇતિ ॥
બ્રહ્મા ઉવાચ -

ઇતીદં જગદમ્બાયાઃ સ્તોત્રં નારદ તે મયા ।
દિવ્યં મહાલસાખ્યાતં વિષ્ણુમૂર્તેઃ સુખપ્રદમ્ ॥ ૧॥
યશ્ચેદં પઠતે નિત્યં નરો ભક્ત્યા પ્રસન્નધીઃ ।
ત્રિકાલમેકકાલં વા દેવીધ્યાનપરાયણઃ ॥ ૨॥
ચણ્ડિકાયતને ધીમાઞ્છુચિશ્ચ  વિજિતેન્દ્રિયઃ ।
મહાલસામ્બિકા તસ્મૈ પ્રયચ્છેદીપ્સિતાન્વરાન્ ॥ ૩॥
રવૌ ષષ્ઠ્યાં ચતુર્દશ્યામષ્ટમ્યાં વા સમાહિતઃ ।
જપેન્નવમ્યામિષ્ટાર્થં લભતે નાત્ર સંશયઃ ॥ ૪॥
માર્ગશીર્ષે સિતે ચમ્પાષષ્ઠ્યાં દેવીં  હૃદિ સ્મરન્ ।
જપેન્માઘે રવૌ ષષ્ઠ્યાં સપ્તમ્યાં પ્રયતો નરઃ ॥ ૫॥
અશ્વત્થે રાજવશ્યાર્થી ગોષ્ઠે ગોમાન્ધની ગૃહે ।
ક્ષેત્રે ધાન્યમભીષ્ટં સ્યાત્પુત્રાર્થી દેવતાલયે ॥ ૬॥
શ્રીવૃક્ષે રાજ્યકામસ્તુ રોગઘ્નઃ સૂર્યસન્નિધૌ ।
વાક્કામોઽભિમુખં દેવ્યાઃ સર્વકામસ્તથૈવ ચ ॥ ૭॥

શારદે નવરાત્રે યઃ કૃત્વા  નિત્યવિધિર્વ્રતી ।
દશાવૃત્ત્યા પઠેદ્ધીમાન્દેવ્યારાધનતત્પરઃ ॥ ૮॥
સ્વપ્ને મૂર્તિં  સ પશ્યેદ્ધિ વરદાં શ્રીમહાલસામ્ ।
શતાવૃત્ત્યા પઠન્નેતત્સર્વાન્કામાનવાપ્નુયાત્ ॥ ૯॥
બિલ્વપત્રાબ્જકુસુમૈર્જાતીચમ્પકકેતકૈઃ ।
તુલસીમઞ્જિરીભિર્વા પૂગૈરામલકૈઃ શુભૈઃ ॥ ૧૦॥
ફલૈઃ પુષ્પૈસ્તથા ધાન્યૈઃ પૂજયેન્નામભિઃ શુભામ્ ।
સુખી ગોમાન્ધની પુત્રી યશસ્વી રોગવર્જિતઃ   ॥ ૧૧॥
જ્ઞાતિપ્રધાનો ભૂત્વાન્તે દેવીસાયુજ્યમાપ્નુયાત્ ।
ઇતિ તે સ્તોત્રમાખ્યાતં ગુહ્યાદ્ગુહ્યતરં મહત્ ॥ ૧૨॥
ઇદં ગોપ્યં પવિત્રં ચ ધર્મ્યં ધન્યં સુમઙ્ગલમ્  ।
માતૃકાક્રમસાહસ્રં સર્વનામસુદુર્લભમ્ ॥ ૧૩॥
ઇતિ ભવિષ્યોત્તરપુરાણે બ્રહ્મનારદસંવાદે મહાલસાસહસ્રનામસ્તોત્રં સમ્પૂર્ણમ્ ।

